
ᱥᱟᱨᱠᱟᱛᱷᱟ (शोध सार) 

ᱥᱟᱱᱛᱟᱲᱤ ᱯᱟᱹᱨᱥᱤ ᱨᱮᱭᱟᱜ ᱠᱟᱛᱷᱟ ᱞᱟᱹᱭ ᱞᱮᱠᱷᱟᱱ ᱥᱟᱱᱟᱲ ᱡᱟᱹᱛᱤ ᱟᱜ ᱠᱟᱛᱷᱟ ᱟᱜᱚᱸᱪ 
ᱧᱟᱢᱚᱜᱼᱟ I ᱪᱮᱫᱟᱜ ᱥᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱡᱤᱭᱟᱹᱲ ᱫᱚᱦᱚ ᱨᱮ ᱥᱟᱱᱛᱟᱲ ᱡᱟᱹᱛᱤ ᱟᱜ ᱢᱤᱫ ᱟᱹᱰᱤ 
ᱢᱟᱨᱟᱝ ᱮᱱᱮᱢ ᱢᱮᱱᱟᱜ ᱛᱟᱠᱚᱣᱟ I ᱥᱟᱱᱛᱟᱲ ᱡᱟ.ᱛᱤ ᱫᱚ ᱱᱚᱣᱟ ᱫᱷᱟ.ᱨᱛᱤ ᱨᱮ ᱟ.ᱰᱤ ᱢᱟᱨᱮ ᱢᱟ.ᱢᱡᱤ 
ᱠᱟᱱᱟ ᱠᱚ I ᱟᱨ ᱥᱮᱫᱟᱭ ᱫᱚ ᱵᱤᱨ ᱠᱚᱨᱮ ᱠᱚ ᱛᱟᱦᱮᱱ ᱠᱟᱱ ᱛᱟᱦᱮᱸ ᱠᱟᱱᱟ I ᱵᱤᱨ ᱠᱚᱨᱮᱱᱟᱜ ᱡᱚ ᱵᱮᱞᱮ 
ᱜᱮᱠᱚ ᱡᱚᱢ ᱮᱛ ᱛᱟᱦᱮᱸ ᱠᱟᱱᱟ I ᱟᱨ ᱥᱟᱱᱛᱟᱲ ᱡᱟ.ᱛ ᱟᱜ ᱦᱚᱨᱚᱜ ᱵᱟᱫᱮ ᱫᱚ ᱫᱟᱨᱮ ᱨᱮᱱᱟᱜ ᱪᱷᱟᱞ 
ᱠᱚᱜᱮ ᱛᱟᱦᱮᱸᱜ ᱠᱟᱱ ᱛᱟᱠᱚᱣᱟ I ᱱᱚᱜᱼᱚᱭ ᱱᱚᱝᱠᱟᱱ ᱦᱚᱲ ᱠᱚᱜᱮ ᱥᱟᱱᱛᱟᱲ ᱡᱟ.ᱛᱤ ᱫᱚ I ᱟᱨ ᱦᱚᱵᱚᱱ 
ᱢᱮᱱ ᱫᱟᱲᱮᱭᱟᱜᱼᱟ ᱡᱮ ᱥᱟᱱᱛᱟᱲ ᱡᱟ.ᱛᱤ ᱟᱜ ᱠᱟ.ᱢᱤ ᱦᱚᱦᱟ ᱟᱨ ᱡᱚᱢ ᱧᱩ ᱵᱮᱶᱦᱟᱨ ᱨᱮᱭᱟᱜ 
ᱚᱫᱽᱫᱷᱚᱭᱚᱱ ᱜᱮ ᱥᱟᱱᱛᱟᱲ ᱡᱟ.ᱛ ᱫᱚ I ᱟᱨ ᱥᱟᱱᱛᱟᱲ ᱡᱟ.ᱛᱤ ᱫᱚ ᱥᱟᱶ ᱥᱟᱶ ᱠᱚ ᱛᱟᱦᱮᱸᱜ ᱠᱟᱱᱟ ᱟᱨ 
ᱵᱟᱲᱛᱤ ᱫᱚ ᱠᱟᱛᱷᱟ ᱠᱚᱫᱚ ᱮᱯᱮᱢ ᱪᱟᱯᱟᱞ ᱥᱮ ᱨᱚᱲ ᱨᱚᱯᱚᱲ ᱛᱟᱞᱟᱛᱮ ᱠᱚ ᱯᱟᱥᱱᱟᱣ ᱮᱛ ᱛᱟᱦᱮᱸ 
ᱠᱟᱱᱟ ᱠᱚ I ᱥᱟᱱᱛᱟᱲ ᱡᱟ.ᱛᱤ ᱱᱮᱡᱮᱨᱟᱜ ᱨᱚᱲ ᱨᱚᱯᱚᱲ ᱫᱩᱠ ᱥᱩᱠ, ᱩᱭᱦᱟ.ᱨ ᱵᱷᱟᱵᱽᱱᱟ ᱥᱟᱱᱟᱢ ᱠᱚ 
ᱯᱷᱚᱴᱮᱞ ᱫᱟᱲᱮᱭᱟᱜ ᱟᱠᱚ, ᱚᱱᱮᱛᱮ ᱢᱟᱢᱣᱟ ᱴᱷᱮᱱ ᱫᱚ ᱯᱟ.ᱨᱥᱤ ᱫᱚ ᱟ.ᱰᱤ ᱢᱟᱲᱟᱝ ᱦᱤᱥ ᱠᱟᱱᱟ I 
ᱢᱤᱛ ᱢᱟ.ᱛᱤ ᱥᱟᱶ ᱚᱱᱟ ᱡᱟ.ᱛᱤ ᱨᱮᱭᱟᱜ ᱯᱟ.ᱨᱥᱤ ᱫᱚ ᱮᱠᱟᱞ ᱞᱟ.ᱠᱛᱤ ᱢᱮᱱᱟᱜ ᱟ, ᱯᱟ.ᱨᱥᱤ ᱫᱚᱦᱚᱭ 
ᱞᱟ.ᱜᱤᱛ ᱛᱮ ᱚᱱᱟ ᱯᱟ.ᱨᱥᱤ ᱛᱮ ᱨᱚᱲ ᱨᱚᱯᱚᱲ,ᱮᱱᱮᱪ ᱥᱮ.ᱨᱮ.ᱧ ᱚᱞᱚᱜ ᱯᱟᱲᱦᱟᱜ ᱮᱠᱟᱞ ᱞᱟᱹᱠᱛᱤ 
ᱢᱮᱢᱟᱜᱼᱟ I  

ᱢᱩᱲᱩᱫ ᱟᱹᱲᱟᱹ (बीज शÞद) : ᱥᱟᱱᱛᱟᱲ ᱡᱟᱹᱛᱤ, ᱥᱟᱱᱛᱲᱤ ᱯᱟᱹᱨᱥᱤ, ᱯᱟᱹᱨᱥᱤ ᱨᱮᱭᱟᱜ ᱥᱤᱨᱡᱚᱱ, ᱜᱩᱱ, 

ᱯᱟᱹᱨᱥᱤ ᱨᱮᱭᱟᱜ ᱩᱛᱱᱟᱹᱣ I 
 

ᱥᱟᱱᱛᱟᱲ ᱡᱟ.ᱛᱤ ᱺ- ᱱᱚᱣᱟ ᱫᱷᱟᱨᱛᱤ ᱯᱩᱨᱤᱨᱮ ᱢᱟᱱᱣᱟ ᱡᱤᱣᱤ ᱫᱚ ᱟ.ᱰᱤ ᱥᱚᱨᱮᱥ ᱢᱤᱣᱤ ᱠᱟᱱᱟ I 
ᱦᱟᱯᱲᱟᱢ ᱠᱚᱣᱟᱜ ᱠᱟᱛᱷᱟ ᱞᱮᱠᱟᱛᱮ ᱥᱟᱱᱛᱟᱲ ᱢᱟᱱᱣᱟ ᱫᱚ ᱦᱟᱸᱥ ᱦᱟᱥᱞᱤ ᱪᱮᱬᱮ ᱠᱷᱚᱱ ᱠᱚ ᱡᱟᱱᱟᱢ 
ᱟᱠᱟᱱᱟ I ᱥᱟᱱᱛᱟᱲ ᱡᱟ.ᱛᱤ ᱫᱚ ᱦᱤᱦᱤᱲᱤ ᱯᱤᱯᱤᱲᱤ ᱨᱮᱠᱚ ᱡᱟᱱᱟᱢ ᱞᱮᱱᱟ, ᱦᱤᱦᱤᱲᱤ ᱯᱤᱯᱤᱲᱤ ᱠᱷᱚᱱ 
ᱞᱩᱢᱟ.ᱝ ᱞᱮᱠᱟ ᱠᱚ ᱴᱩᱰᱟᱹᱝ ᱦᱮᱡ ᱟᱠᱟᱱᱟ, ᱢᱟᱲᱟᱝ ᱛᱮᱫᱚ ᱥᱟᱥᱟᱝ ᱵᱮᱰᱟ, ᱡᱟᱨᱯᱤ ᱫᱤᱥᱚᱢ ᱚᱱᱟ 

ᱛᱟᱭᱚᱢ ᱟᱭᱨᱮ ᱫᱤᱥᱚᱢ, ᱠᱳᱭᱲᱮ ᱫᱤᱥᱚᱢ, ᱪᱟᱢᱯᱟ ᱫᱤᱥᱚᱢ, ᱛᱳᱲᱮᱯᱩᱠᱷᱤ, ᱮᱭᱟᱭ ᱱᱟᱹᱭ, ᱥᱟᱠᱱᱟᱹᱭ, 
ᱜᱟᱝ ᱱᱟᱹᱭ, ᱥᱩᱲᱟᱹ ᱱᱟᱭ,  ᱥᱤᱨ ᱫᱤᱥᱚᱢ, ᱥᱤᱠᱟᱹᱨ ᱫᱤᱥᱚᱢ, ᱚᱱᱠᱟ ᱠᱟᱛᱮᱫ ᱱᱤᱛᱚᱜ ᱜᱚᱴᱟ 
ᱡᱷᱟᱲᱠᱷᱚᱰ, ᱟᱥᱟᱢ, ᱱᱮᱯᱟᱞ, ᱵᱟᱝᱞᱟ ᱫᱮᱥ, ᱯᱚᱪᱷᱤᱢ ᱵᱟᱝᱞᱟ, ᱳᱲᱤᱥᱥᱟ ᱮᱢᱟᱱ ᱴᱚᱴᱷᱟ ᱠᱚᱨᱮᱫ 
ᱜᱤᱨᱟᱹᱵᱟᱥ ᱠᱟᱛᱮᱫ ᱢᱮᱱᱟᱜ ᱠᱚᱣᱟ I   

ᱥᱟᱱᱛᱟᱲ ᱫᱚ ᱱᱚᱣᱟ ᱫᱷᱟᱨᱛᱤ ᱨᱮ ᱟ.ᱰᱤ ᱱᱤᱨ ᱢᱟᱭᱟ ᱢᱟᱹᱱᱢᱤ ᱠᱟᱱᱟᱠᱚ I ᱪᱟᱥ ᱵᱟᱥ ᱥᱟᱶ 
ᱡᱚᱯᱲᱟᱣ ᱟᱱ ᱦᱚᱲ ᱠᱟᱱᱟ ᱠᱚ I ᱥᱟᱱᱛᱟᱲ ᱦᱚᱯᱚᱱ ᱫᱚ ᱪᱟᱥᱰᱟᱥ ᱛᱟᱞᱟᱛᱮᱦᱚᱸ ᱟᱠᱚᱨᱮᱱ ᱵᱚᱸᱜᱟ 
ᱵᱩᱨᱩ ᱠᱚ ᱫᱮᱵᱟ ᱥᱮᱵᱟ ᱟᱠᱚᱣᱟ I ᱥᱟᱱᱛᱟᱲ ᱠᱚᱨᱮᱱ ᱵᱚᱸᱜᱟ ᱵᱩᱨᱩ ᱫᱚ ᱫᱟᱨᱮ, ᱫᱷᱤᱨᱤ,ᱛᱚ ᱨᱮᱜᱮ ᱠᱚ 
ᱵᱚᱸᱜᱟ ᱵᱩᱨᱩᱭᱟ, ᱱᱚᱣᱟ ᱜᱮ ᱯᱟ.ᱛᱣᱟ. ᱢᱮᱱᱟᱜ ᱛᱟᱠᱚᱣᱟ I ᱟᱨ ᱥᱟᱱᱛᱟᱲ ᱡᱟ.ᱛᱤ ᱫᱚ ᱟᱠᱚ ᱛᱟᱞᱟ 
ᱢᱟᱞᱟ ᱨᱮ ᱥᱟ.ᱜᱟ.ᱭ ᱢᱮᱱᱟᱜ ᱛᱟᱠᱚᱣᱟ I ᱥᱟ.ᱜᱟᱭ ᱛᱮ ᱢᱟᱲᱟᱝ ᱦᱚᱲ ᱫᱚᱠᱚ ᱜᱚᱸᱰ ᱟᱠᱚᱣᱟ I 
ᱢᱮᱱᱠᱷᱟᱱ ᱩᱢᱮᱨ ᱛᱮ ᱦᱩᱰᱤᱧ ᱨᱮᱦᱚᱸ ᱥᱟ.ᱜᱟ.ᱭ ᱛᱮ ᱢᱟᱲᱟᱝ ᱞᱮᱱᱠᱷᱟᱱ ᱩᱱᱤ ᱦᱚᱸ ᱜᱚᱸᱰ ᱟᱭᱛᱮ ᱦᱚᱭᱩᱜ 
ᱛᱟᱠᱟᱣᱟ I ᱱᱚᱣᱟ ᱜᱚᱸᱰ ᱡᱚᱦᱟᱨ ᱥᱟᱱᱛᱟᱲ ᱠᱚ ᱡᱟ.ᱛᱤ ᱨᱮ ᱢᱟᱨᱟᱝ ᱢᱟ.ᱱ ᱠᱟᱱ ᱛᱟᱠᱚᱣᱟ I ᱟᱨ ᱱᱩᱠᱩ 
ᱥᱟᱱᱛᱟᱲ ᱢᱟᱹᱢᱱᱤ ᱠᱚ ᱛᱟᱞᱟᱨᱮᱜᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱨᱮᱭᱟᱜ ᱩᱯᱨᱩᱢ ᱫᱚ ᱧᱮᱞ ᱧᱟᱢᱚᱜᱼᱟ I  

ᱥᱟᱱᱛᱟᱲᱤ ᱯᱟ.ᱨᱥᱤ ᱺ- ᱯᱟ.ᱨᱥᱤ ᱥᱟᱬᱮᱥᱤᱭᱟ. ᱜᱟᱠᱷᱩᱲᱤᱭᱟ.,ᱯᱟᱨᱩᱠᱷᱤᱭᱟ, ᱠᱷᱚᱸᱫᱽᱨᱚᱱᱤᱭᱟ. 
ᱠᱚᱣᱟᱜ ᱠᱟᱛᱷᱟ ᱞᱮᱠᱟᱛᱮ ᱵᱟᱰᱟᱭ ᱧᱟᱢ ᱟᱠᱟᱱᱟ ᱡᱮ ᱥᱟᱱᱛᱟᱲᱤ ᱯᱟ.ᱨᱥᱤ ᱫᱚ ᱚᱥᱴᱳᱨᱳ ᱮᱥᱤᱭᱟᱴᱤᱠ 
ᱯᱟ.ᱨᱥᱤ ᱨᱮᱭᱟᱜ ᱢᱩᱱᱰᱟᱨᱤ ᱜᱷᱟᱨᱚᱸᱡᱽ ᱨᱮᱭᱟᱜ ᱢᱤᱫᱴᱟᱝ ᱯᱟ.ᱨᱥᱤ ᱠᱟᱱᱟ I ᱱᱚᱣᱟ ᱥᱟᱱᱛᱟᱲᱤ 
ᱯᱟ.ᱨᱥᱤ ᱨᱚᱨᱚᱲ ᱦᱚᱲ ᱫᱚ ᱵᱤᱦᱟᱨ, ᱡᱷᱟᱲᱠᱷᱚᱸᱰ,ᱩᱲᱤᱥᱥᱟ, ᱯᱚᱪᱤᱢ ᱵᱟᱝᱞᱟ, ᱵᱤᱦᱟᱨ, ᱱᱮᱯᱟᱞ, 
ᱵᱟᱝᱞᱟ ᱫᱮᱥ ᱮᱢᱟᱱ ᱯᱚᱱᱚᱛ ᱠᱚᱨᱮ ᱠᱚ ᱧᱮᱞ ᱧᱟᱢᱚᱜ ᱟᱠᱚ I ᱱᱤᱛ ᱥᱟᱱᱛᱟᱲᱤ ᱛᱮ ᱨᱚᱨᱚᱲ ᱦᱚᱲ ᱫᱚ 
ᱵᱷᱟᱨᱚᱛ ᱫᱤᱥᱚᱢ ᱨᱮ ᱗᱓,᱖᱘,᱑᱙᱒ ᱦᱚᱲ ᱢᱮᱱᱟᱜ ᱠᱚᱣᱟ ᱒᱐᱑᱑ ᱟᱹᱫᱤᱢ ᱥᱩᱢᱟᱨᱤ ᱞᱮᱠᱟᱛᱮ I ᱥᱟᱱᱛᱟᱲ 
ᱡᱟ.ᱛᱤ ᱫᱚ ᱮᱴᱟᱜ ᱛᱚᱯᱚᱥᱤᱞᱤ ᱩᱯᱚᱡᱟ.ᱛᱤ ᱠᱷᱚᱱ ᱞᱮᱠᱷᱟᱨᱮ ᱟ.ᱰᱤ ᱜᱮᱠᱚ ᱰᱷᱮᱨ-ᱟ I ᱵᱷᱟᱨᱚᱛ ᱨᱮᱱ 
ᱥᱟᱱᱟᱢ ᱛᱚᱯᱚᱥᱤᱞᱤ ᱩᱯᱚᱡᱟ.ᱛᱤ ᱠᱷᱚᱱ ᱥᱟᱱᱛᱟᱲᱟᱜ ᱞᱮᱠᱷᱟ ᱫᱚ ᱙᱕.᱒᱘ ᱞᱮᱠᱟ ᱢᱮᱱᱟᱜ ᱠᱚᱣᱟ I 
ᱥᱟᱱᱛᱟᱲ ᱠᱚᱣᱟᱜ ᱫᱚ ᱟᱠᱚᱣᱟᱜ ᱯᱷᱩᱨᱜᱟ.ᱞ ᱯᱟ.ᱨᱥᱤ, ᱞᱟᱠᱪᱟᱨ, ᱥᱟᱶᱦᱮᱫ ᱥᱮᱨᱣᱟ ᱟᱨ ᱱᱤᱨᱮᱨᱟᱜ 
ᱯᱟᱹᱨᱥᱤ ᱛᱮ ᱚᱞ ᱯᱟᱲᱦᱟᱣ ᱞᱟᱹᱜᱤᱫ “ᱚᱞ ᱪᱤᱠᱤ” ᱟᱠᱠᱷᱚᱨ ᱦᱚᱸ ᱢᱮᱱᱟᱜ ᱛᱟᱠᱚᱣᱟ I  

ᱥᱟᱱᱛᱟᱲᱤ ᱯᱟ.ᱨᱥᱤ ᱛᱮ ᱚᱞᱚᱜ ᱯᱟᱲᱦᱟᱣ ᱞᱟ.ᱜᱤᱫ ᱯᱚᱸᱰᱮᱛ ᱨᱚᱜᱷᱩᱱᱟᱛ ᱢᱩᱨᱢᱩ ᱑᱙᱒᱕ ᱥᱟᱞᱮ 
ᱨᱮ "ᱚᱞ ᱪᱤᱞᱤ" ᱟᱠᱠᱷᱚᱨ ᱮ ᱛᱮᱭᱟᱨ ᱟᱠᱟᱫᱟ I ᱟᱨ ᱱᱤᱛᱚᱜ ᱥᱟᱱᱛᱟᱲᱤ ᱯᱟ.ᱨᱥᱤ ᱥᱟᱶᱦᱮᱫ ᱱᱟᱜᱟᱢ ᱨᱮ 
᱒᱒ ᱰᱤᱥᱮᱢᱵᱚᱨ ᱒᱐᱐᱓ ᱫᱟᱞ ᱨᱮ ᱵᱟᱞᱮ ᱢᱟᱦᱟ ᱥᱳᱱᱟ ᱫᱤᱱ ᱞᱮᱠᱟ ᱩᱭᱦᱟᱨ.ᱨ ᱛᱟᱦᱮᱱᱟ I ᱪᱮᱫᱟᱜ ᱥᱮ 
ᱚᱱᱟ ᱫᱤᱱ ᱦᱤᱞᱚᱜ ᱥᱟᱱᱛᱟᱲᱤ ᱯᱟ.ᱨᱥᱤ ᱫᱚ ᱥᱚᱝᱵᱤᱫᱷᱟᱱ ᱨᱮᱱᱟᱜ ᱤᱨᱟ.ᱞ ᱟᱱᱟᱜ ᱛᱷᱚᱠ ᱨᱮ ᱥᱮᱞᱮᱫ 
ᱞᱮᱱᱟ ᱥᱮ ᱞᱳᱠ ᱥᱚᱵᱷᱟᱨᱮ ᱵᱤᱞ ᱯᱟᱥ ᱞᱮᱱᱟ ᱟᱨ ᱥᱚᱝᱵᱤᱫᱷᱟᱱ ᱨᱮᱭᱟᱜ ᱒᱒ ᱛᱚᱢᱳ ᱯᱟ.ᱨᱥᱤ ᱞᱮᱠᱟᱛᱮ 
ᱢᱟ.ᱱ ᱮ ᱧᱟᱢ ᱟᱠᱟᱫᱟ I ᱟᱨ ᱒᱐᱐᱔ ᱥᱟᱞ ᱡᱟᱱᱩᱣᱟᱨᱤ ᱪᱟᱸᱫᱚ ᱨᱮ ᱥᱟᱱᱛᱟᱲᱤ ᱯᱟ.ᱨᱥᱤ ᱵᱷᱟᱨᱚᱛ ᱨᱮᱱ 
ᱨᱟᱥᱴᱨᱯᱚᱛᱤ ᱚᱴᱚᱞ ᱵᱤᱦᱟᱨᱤ ᱵᱟᱡᱽ ᱯᱤ ᱦᱮᱸ ᱥᱟᱨᱤ ᱠᱟᱜᱚᱡᱽ ᱥᱚᱦᱤ ᱟᱠᱟᱫᱟᱭ I ᱟᱨ ᱧᱩᱛᱩᱢᱟᱱ 
ᱯᱟ.ᱨᱥᱤ ᱥᱟᱬᱮᱥᱤᱭᱟ. 'Suniti Kumar Chattapadhyay' ᱮ ᱢᱮᱱ ᱟᱠᱟᱫᱟ ᱢᱟᱱᱶᱟ ᱟᱠᱚᱣᱟ ᱢᱚᱱᱮ 
ᱨᱮᱭᱟᱜ ᱵᱷᱟᱵ ᱠᱟᱛᱷᱟᱛᱮ ᱴᱷᱤᱠ ᱥᱟᱦᱤᱡ ᱵᱟᱰᱟᱭ ᱦᱚᱪᱚ ᱞᱟ.ᱜᱤᱛ ᱢᱩ ᱢᱚᱪᱟ ᱱᱟ.ᱰᱨᱤ ᱟᱞᱟᱝ ᱨᱮ 
ᱥᱟᱸᱦᱮᱛ ᱦᱚᱭ ᱛᱟᱨᱠᱚ ᱧᱟᱢᱚᱜ ᱠᱟᱱ ᱟᱲᱟᱝ ᱫᱟᱰᱮ ᱜᱮ ᱨᱚᱲ ᱟᱨ ᱢᱚᱱᱮ ᱨᱮᱭᱟᱜ ᱥᱟᱱᱟ ᱠᱟᱛᱷᱟ ᱞᱟ.ᱭ 
ᱞᱟᱠᱛᱤᱜ ᱠᱟᱱ ᱢᱚᱪᱟ ᱨᱮᱭᱟᱜ ᱟᱲᱟᱝ ᱛᱮ ᱛᱟᱨᱠᱚ ᱧᱟᱢᱚᱜ ᱠᱟᱱ ᱥᱟᱰᱮ ᱠᱟᱛᱷᱟ ᱠᱚᱜᱮ ᱯᱟ.ᱨᱥᱤ ᱠᱚ 
ᱢᱮᱛᱟᱜ ᱠᱟᱱᱟ I ᱟᱨᱦᱚᱸ ᱢᱮᱱ ᱜᱟᱱᱚᱜᱼᱟ ᱡᱮ ᱟᱯᱱᱟᱨᱟᱜ ᱩᱭᱦᱟᱨ.ᱲ ᱵᱷᱟᱰᱽᱱᱟ ᱦᱚᱲ ᱠᱚᱴᱷᱮᱚ ᱠᱚ 
ᱥᱚᱫᱚᱨ ᱥᱮ ᱠᱚ ᱯᱷᱚᱴᱮᱞ ᱮᱫᱟ I ᱦᱚᱲ ᱟᱜ ᱩᱭᱦᱟ.ᱨ ᱵᱷᱟᱵᱽᱱᱟ ᱦᱚᱸ ᱱᱤᱡᱮ ᱠᱚ ᱟᱯᱱᱟᱨ ᱮᱫᱟ I 

ᱢᱟᱱᱢᱤᱭᱟᱜ ᱢᱚᱱᱮ ᱨᱮᱱᱟᱜ ᱵᱷᱟᱵᱽᱱᱟ ᱯᱮ ᱞᱮᱠᱟᱛᱮ ᱥᱚᱫᱚᱨ ᱟ I ᱡᱮᱞᱮᱠᱟ (᱑) ᱨᱚᱲ ᱛᱮ (᱒) ᱚᱞ ᱛᱮ 
(᱓)ᱩᱫᱩᱜ ᱛᱮ, ᱱᱚᱸᱰᱮ ᱨᱚᱲ ᱟᱨ ᱚᱞ ᱛᱮᱫᱚ ᱫᱚ ᱱᱟᱯᱟᱭ ᱛᱮ ᱯᱩᱥᱴᱟ.ᱣ ᱜᱟᱱᱚᱜᱼᱟ I ᱟᱨ ᱩᱫᱩᱜ ᱛᱮ ᱫᱚ 
ᱯᱩᱥᱴᱟ.ᱣ ᱥᱟᱦᱤᱡ ᱵᱟᱝ ᱥᱚᱫᱚᱨᱚᱜᱼᱟ I ᱢᱚᱱᱮ ᱚᱱᱛᱚᱨ ᱨᱮᱱᱟᱜ ᱵᱷᱟᱵᱽ ᱡᱟᱦᱟᱸ ᱛᱮᱵᱚᱱ ᱥᱚᱫᱚᱨ 
ᱮᱫᱟ ᱚᱱᱟᱜᱮ ᱯᱟ.ᱨᱥᱤ ᱠᱟᱱᱟ I 

 ᱥᱟᱱᱛᱟᱲ ᱫᱚ ᱟᱯᱱᱟᱨᱟᱜ ᱩᱯᱨᱩᱢ ᱦᱚᱲ ᱢᱮᱱᱛᱮ ᱵᱚᱱ ᱢᱮᱱ ᱮᱫᱟ I ᱥᱟᱱᱛᱟᱲ ᱫᱚ ᱟᱯᱱᱟᱨᱟᱜ 
ᱮᱛᱚᱦᱚᱵ ᱨᱮᱫᱚ ᱨᱚᱲ ᱫᱚ ᱦᱚᱲ ᱵᱚᱱ ᱢᱮᱛᱟᱜ ᱠᱚ ᱠᱟᱱᱟ I ᱚᱱᱟᱛᱮ ᱥᱟᱱᱛᱟᱲᱤ ᱨᱚᱲ ᱜᱮ ᱥᱟᱱᱛᱟᱲᱤ 
ᱯᱟ.ᱨᱥᱤ ᱵᱚᱱ ᱢᱮᱛᱟᱜ ᱠᱟᱱᱟ I ᱵᱷᱟᱥᱟ ᱥᱮ ᱯᱟ.ᱨᱥᱤ ᱫᱚ ᱟ.ᱭᱟ.ᱛ ᱨᱮᱭᱟᱜ ᱢᱤᱞᱚᱱ ᱛᱮ ᱵᱮᱱᱟᱜ ᱟ I ᱟᱨ 
ᱟ.ᱲᱟ. ᱦᱚᱨᱚᱯ ᱥᱮ ᱪᱤᱠᱤ ᱠᱚᱣᱟᱜ ᱢᱤᱞᱟ.ᱣ ᱛᱮ ᱵᱮᱱᱟᱜᱼᱟ I ᱪᱮᱬᱮ ᱪᱤᱯᱨᱩ ᱥᱮ ᱰᱟᱝᱨᱤ ᱠᱟᱰᱟ ᱟᱜ 
ᱟ.ᱲᱟᱝ ᱦᱚᱸ ᱯᱟ.ᱨᱥᱤ ᱦᱩᱭ ᱫᱟᱲᱮᱭᱟᱜᱼᱟ, ᱢᱮᱱᱠᱷᱟᱱ ᱚᱱᱟ ᱫᱚ ᱟᱠᱚ ᱥᱩᱢᱩᱝ ᱨᱮᱜᱮ ᱯᱟᱨᱥᱤ ᱠᱟᱱᱟ, 
ᱚᱱᱟ ᱫᱚ ᱡᱚᱛᱷᱟ ᱯᱷᱩᱨᱜᱟᱹᱞ ᱯᱟᱹᱨᱥᱤ ᱫᱚ ᱵᱟᱝ ᱵᱟᱝ ᱠᱟᱱᱟ I ᱯᱟ.ᱨᱥᱤ ᱨᱮᱭᱟᱜ ᱥᱟ.ᱜᱟ.ᱭ ᱫᱚ 
ᱢᱟᱱᱶᱟ ᱥᱟᱶᱜᱮ ᱛᱟᱦᱮᱸᱱᱟ I 

ᱯᱟ.ᱨᱥᱤ ᱥᱟᱶ ᱥᱟᱱᱛᱟᱲ ᱡᱟ.ᱛ ᱺ- ᱵᱷᱟᱨᱚᱛ ᱫᱤᱥᱚᱢ ᱨᱮᱭᱟᱜ ᱒᱐᱑᱑ ᱥᱟᱞ ᱨᱮᱭᱟᱜ ᱟ.ᱫᱤᱢ ᱥᱩᱢᱟᱨᱤ 
ᱞᱮᱠᱟᱛᱮ ᱗᱓,᱖᱘,᱑᱙᱒ ᱦᱚᱲ ᱥᱟᱱᱛᱟᱲᱤ ᱯᱟ.ᱨᱥᱤ ᱛᱮ ᱠᱚ ᱨᱚᱲᱼᱟ, ᱚᱱᱟ ᱢᱩᱫᱽ ᱨᱮ ᱡᱷᱟᱲᱠᱷᱚᱸᱰ ᱯᱚᱱᱚᱛ 
ᱨᱮᱜᱮ ᱜᱮ ᱡᱷᱚᱛᱚ ᱠᱷᱚᱱ ᱵᱟᱲᱛᱤ ᱥᱟᱱᱛᱟᱲᱤ ᱯᱟ.ᱨᱥᱤ ᱛᱮᱠᱚ ᱨᱚᱲᱼ ᱟ ᱔᱔.᱓᱘ %, ᱯᱚᱪᱷᱤᱢ ᱵᱟᱝᱞᱟ 
ᱯᱚᱱᱚᱛ ᱨᱮᱫᱚ ᱓᱒.᱙᱗ %, ᱟᱨ ᱳᱲᱤᱥᱟ ᱯᱚᱱᱚᱛ ᱨᱮᱫᱚ ᱑᱑.᱗᱒%, ᱤᱞᱤᱦᱟᱨ ᱨᱮᱫᱚ ᱒᱓ %, ᱟᱥᱟᱢ ᱨᱮ ᱒.᱘᱙%, 
ᱢᱚᱦᱟᱨᱟᱥᱴᱚᱨᱚ ᱨᱮᱫᱚ ᱑ᱹ᱓᱐% ᱪᱷᱚᱛᱛᱤᱨᱤᱥ ᱜᱚᱲ ᱨᱮᱫᱚ ᱐ᱹ᱒᱔%, ᱛᱤᱨᱩᱯᱚᱨᱟ ᱨᱮ ᱐.᱐᱕%, ᱟᱨ 
ᱚᱨᱩᱱᱟᱪᱚᱞ ᱯᱨᱚᱫᱮᱥ ᱨᱮᱫᱚ ᱟᱨ ᱢᱤᱡᱳᱨᱟᱢ ᱨᱮᱫᱚ ᱐ᱹ᱒% ᱞᱮᱠᱟ ᱢᱮᱱᱟᱜ ᱠᱚᱣᱟ I ᱢᱮᱱᱠᱷᱟᱱ ᱡᱮᱫᱮᱫ 
ᱛᱟᱞᱢᱟ ᱴᱚᱴᱷᱟ ᱨᱮᱫᱚ ᱞᱟᱠᱷᱟᱫᱤᱰ ᱟᱨ ᱯᱩᱱᱰᱮᱪᱮᱨᱤ ᱨᱮᱫᱚ ᱥᱟᱱᱛᱟᱲ ᱡᱟ.ᱛᱤ ᱵᱟᱱᱩᱜ ᱠᱚᱣᱟ I  

ᱟᱨᱦᱚᱸ ᱡᱷᱟᱲᱠᱷᱚᱸᱰ ᱯᱚᱱᱚᱛ ᱨᱮᱭᱟᱜ ᱦᱚᱱᱚᱛ ᱠᱚᱨᱮ ᱵᱚᱱ ᱧᱮᱞ ᱞᱮᱠᱷᱟᱱ ᱫᱩᱢᱠᱟ ᱨᱮᱫᱚ 
᱓᱙.᱖᱑%, ᱯᱟᱠᱩᱨ ᱨᱮᱫᱚ ᱓᱖ᱹ᱔᱐%, ᱡᱟᱢᱛᱟᱲᱟ ᱒᱙.᱑᱐%, ᱥᱟᱦᱮᱵᱽ ᱜᱚᱧ ᱒᱑.᱘᱖%, ᱜᱳᱰᱰᱟ ᱒᱐.᱖᱐%, 
ᱯᱩᱨᱵᱚ ᱥᱤᱝᱵᱷᱩᱢ ᱑᱕ᱹ᱙᱒%, ᱥᱟᱨᱟᱭᱠᱮᱞᱞᱟ- ᱠᱷᱟᱨᱥᱟᱣᱟᱱ ᱑᱕.᱖᱒%, ᱵᱚᱠᱟᱨᱳ ᱨᱮᱫᱚ ᱑᱑ᱹ᱓᱙%, 
ᱫᱮᱣᱜᱷᱚᱲ ᱟᱨ ᱜᱤᱨᱤᱰᱤᱦᱤ ᱨᱮᱫᱚ ᱑᱐ᱹ᱐᱐% ᱠᱷᱚᱱ ᱑ᱹ᱐᱐%, ᱵᱟᱲᱛᱤ ᱠᱚ ᱧᱮᱞ ᱧᱟᱢᱚᱜ ᱟᱠᱚ ᱟᱨ 
ᱫᱷᱟᱱᱵᱟᱛ, ᱨᱟᱪᱤ, ᱨᱟᱢᱜᱟᱲ, ᱦᱟᱡᱟᱨᱤᱵᱟᱜᱽ ᱟᱨ ᱯᱚᱪᱷᱤᱢ ᱥᱤᱝ ᱵᱷᱩᱢ ᱨᱮᱫᱚ ᱑ᱹ᱐᱐%, ᱦᱚᱲ 
ᱥᱟᱱᱛᱟᱲᱤ ᱯᱟ.ᱨᱥᱤ ᱛᱮᱠᱚ ᱨᱚᱲ ᱟᱠᱚ I ᱳᱲᱤᱥᱥᱟ ᱯᱚᱱᱚᱛ ᱨᱮᱫᱚ ᱵᱟᱞᱟᱨᱳᱥ ᱟᱨ ᱠᱮᱱᱫᱩᱡᱷᱟᱲ 
ᱦᱚᱱᱚᱛ ᱨᱮᱫᱚ ᱔ᱹ᱑᱑ᱼ᱓ᱹ᱗᱗ % ᱥᱟᱱᱛᱟᱲᱤ ᱯᱟ.ᱨᱥᱤ ᱛᱮᱠᱚ ᱨᱚᱲᱼᱟ I ᱯᱚᱪᱷᱤᱢ ᱵᱟᱝᱞᱟ ᱯᱚᱱᱚᱛ ᱨᱮᱭᱟᱜ 
ᱦᱚᱱᱚᱛ ᱠᱚᱨᱮ ᱫᱚ ᱡᱷᱚᱛᱚᱠᱷᱟᱱ ᱵᱟᱲᱛᱤ ᱫᱚ ᱯᱩᱨᱩᱞᱤᱭᱟ. ᱨᱮᱫᱚ ᱑᱑ᱹ᱑᱗%, ᱫᱷᱚᱠᱷᱤᱱ ᱫᱤᱱᱟᱡ ᱯᱩᱨ 
᱙.᱖᱘%, ᱯᱚᱥᱪᱤᱢ ᱢᱮᱫᱱᱤᱯᱩᱨ ᱨᱮᱫ ᱘ᱹ᱖᱗%, ᱵᱟᱠᱩᱲᱟ ᱨᱮᱫᱚ ᱗ᱹ᱙᱖%, ᱵᱤᱨᱵᱷᱩ ᱖ᱹ᱐᱑%, ᱵᱚᱨᱫᱷᱚᱢᱟᱱ 
ᱦᱚᱱᱚᱛ ᱨᱮᱫᱚ ᱔ᱹ᱘᱓%, ᱩᱛᱛᱚᱨ ᱫᱤᱱᱟᱡᱯᱩᱨ ᱨᱮᱫᱚ ᱓ᱹ᱗᱗%, ᱦᱩᱜᱽᱞᱤ ᱨᱮᱫᱚ ᱒ᱹ᱓᱗%, ᱟᱨ ᱫᱟᱨᱡᱤᱞᱤᱝ 
ᱨᱮᱫᱚ ᱑.᱐᱐%, ᱟᱨ ᱵᱤᱦᱟᱨ ᱯᱚᱱᱚᱛ ᱠᱚᱨᱮᱫᱚ ᱡᱟᱢᱩᱭ ᱨᱮ ᱓ᱹ᱖᱖%, ᱠᱤᱥᱟᱱᱜᱚᱧ ᱨᱮᱫᱚ ᱓ᱹ᱔᱕%, 
ᱠᱟᱴᱤᱦᱟᱨ ᱒ᱹ᱙᱗%, ᱯᱩᱨᱱᱤᱭᱟ ᱒ᱹ᱕᱗%, ᱟᱨ ᱟᱨᱟᱨᱤᱭᱟ ᱨᱮᱫᱚ ᱑ᱹ᱐᱕% ᱠᱚ ᱨᱚᱲᱟ I 

ᱯᱟ.ᱨᱥᱤ ᱨᱮᱭᱟᱜ ᱥᱤᱨᱡᱚᱱ ᱺ ᱯᱟᱨᱥᱤ ᱨᱮᱭᱟᱜ ᱥᱤᱨᱡᱚᱱ ᱫᱚ ᱟᱡ ᱟᱡ ᱛᱮᱜᱮ ᱦᱳᱭ ᱟᱠᱟᱱᱟ I ᱡᱮᱞᱮᱠᱟ 
ᱱᱚᱣᱟ ᱫᱷᱟᱨᱛᱤ ᱨᱮ ᱢᱟᱱᱢᱤ ᱠᱚ ᱡᱟᱱᱟᱢ ᱮᱱᱟ , ᱢᱟᱱᱢᱤ ᱡᱟᱱᱟᱢ ᱠᱷᱚᱱ ᱜᱮ ᱢᱟᱱᱢᱤᱭᱟᱜ ᱟᱲᱟᱝ 
ᱚᱰᱚᱠᱚᱜ ᱠᱟᱱᱟ I ᱡᱮᱞᱮᱠᱟ ᱜᱤᱫᱽᱨᱟ. ᱡᱟᱱᱟᱢ ᱚᱠᱛᱮ ᱫᱚ ᱜᱤᱫᱽᱨᱟ. ᱠᱚᱶᱟᱻᱠᱚᱶᱟ ᱨᱟᱜ ᱮᱫᱟᱭ I 
ᱯᱳᱭᱞᱳ ᱛᱮᱫᱚ ᱨᱟᱜ ᱮᱫᱟᱭ, ᱛᱟᱭᱚᱢ ᱛᱟᱭᱚᱢ ᱛᱮ ᱨᱚᱲ- ᱟᱭ, ᱚᱱᱟ ᱛᱟᱭᱚᱢ ᱨᱚᱲ ᱨᱮᱭᱟᱜ ᱡᱷᱚᱛᱚ 
ᱠᱟᱛᱷᱟ ᱡᱚᱠᱷᱚᱱᱮ ᱯᱷᱚᱴᱮᱞ ᱟ, ᱚᱱᱟ ᱜᱮ ᱯᱟ.ᱨᱥᱤ I ᱱᱚᱣᱟ ᱫᱚ ᱡᱷᱚᱛᱚ ᱡᱤᱣᱤᱣᱟᱱ ᱨᱮᱜᱮ ᱢᱮᱱᱟᱜᱼᱟ, 

ᱢᱮᱱᱠᱷᱟᱱ ᱢᱮᱨᱚᱢ ᱡᱟᱱᱟᱢ ᱚᱠᱛᱮ ᱫᱚ ᱢᱮᱨᱚᱢ ᱫᱚ ᱯᱳᱭᱞᱳ ᱛᱮᱫᱚ ᱢᱮᱻᱢᱮᱻ ᱨᱟᱜ ᱮᱫᱟᱭ I ᱚᱱᱟ ᱠᱷᱚᱱ 
ᱜᱮ ᱢᱮᱨᱚᱢ ᱟᱜ ᱯᱟ.ᱨᱥᱤ ᱦᱳᱭᱳᱜ ᱠᱟᱱᱟ I ᱢᱮᱱᱠᱷᱟᱱ ᱚᱱᱟ ᱫᱚ ᱡᱚᱛᱷᱟᱛ ᱯᱟ.ᱨᱥᱤ ᱫᱚ ᱵᱟᱝ ᱠᱟᱱᱟ I 

ᱯᱟ.ᱨᱥᱤ ᱫᱚᱠᱚ ᱢᱮᱱ ᱟᱠᱟᱫᱟ ᱦᱟᱦᱟᱸ ᱵᱚᱱ ᱨᱚᱲ ᱟ, ᱚᱱᱟ ᱨᱚᱲ ᱨᱮᱭᱟᱜ ᱠᱟᱛᱷᱟ ᱡᱚᱛᱷᱟᱛ 
ᱥᱟᱦᱤᱡ ᱢᱚᱱᱮ ᱨᱮᱭᱟᱜ ᱵᱷᱟᱵ ᱮ ᱥᱚᱫᱚᱨ ᱞᱮᱱᱠᱷᱟᱱ ᱚᱱᱟ ᱜᱮ ᱡᱚᱛᱷᱟᱛ ᱯᱟ.ᱨᱥᱤ ᱫᱚ I ᱚᱥᱴᱤᱨᱤᱠ 
ᱯᱟ.ᱨᱥᱤ ᱨᱮᱭᱟᱜ ᱜᱷᱟᱨᱚᱸᱡᱽ ᱧᱮᱞ ᱞᱮᱠᱷᱟᱱ ᱚᱥᱴᱤᱨᱤᱠ ᱫᱚ ᱵᱟᱨ ᱦᱟ.ᱴᱤᱧ ᱛᱮ ᱦᱟ.ᱴᱤᱧ ᱟᱠᱟᱱᱟ (᱑) 
ᱚᱥᱴᱚᱨᱳ ᱮᱥᱤᱭᱟᱴᱤᱠ (᱒) ᱚᱥᱴᱳᱱᱤᱥᱤᱭᱟᱴᱤᱠ I ᱚᱥᱴᱚᱨᱳ ᱮᱥᱤᱭᱟᱴᱤᱠ ᱯᱟ.ᱨᱥᱤ ᱫᱚ ᱯᱩᱱ ᱦᱟ.ᱴᱤᱧ ᱛᱮ 
ᱦᱟ.ᱴᱤᱧ ᱟᱠᱟᱱᱟ (᱑) ᱢᱩᱱᱰᱟᱨᱤ (᱒) ᱠᱷᱟᱲᱤᱭᱟ (᱓) ᱱᱤᱠᱚᱵᱚᱨᱤ (᱔) ᱢᱟᱱᱠᱷᱚᱢᱮᱨ ᱟᱨ ᱢᱩᱱᱰᱟᱨᱤ 
ᱠᱷᱚᱱ ᱠᱷᱮᱣᱟᱲᱤ ᱟᱨ ᱠᱷᱮᱣᱟᱲᱤ ᱠᱷᱚᱱ ᱥᱟᱱᱛᱟᱲᱤ, ᱵᱤᱨᱦᱚᱲ, ᱦᱳ, ᱵᱷᱩᱢᱤᱡ I ᱟᱨ 
ᱚᱥᱴᱳᱱᱤᱥᱤᱭᱟᱴᱤᱠ ᱯᱟ.ᱨᱥᱤ ᱨᱮᱫᱚ ᱦᱤᱡᱩᱜ ᱟ- ᱢᱟᱭᱠᱨᱳᱱᱮᱥᱤᱭᱟ, ᱢᱮᱞᱤᱱᱮᱥᱤᱭᱟ, ᱯᱟᱞᱤᱱᱮᱥᱤᱭᱟ I 

ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱭᱟᱜ ᱜᱩᱱ ᱥᱮ ᱩᱨᱜᱟ.ᱱ ᱺ- ᱑) ᱥᱟᱱᱛᱟᱲᱤ ᱯᱟ.ᱨᱥᱤ ᱫᱚ ᱚᱥᱤᱥᱴᱚ ᱡᱩᱜᱟᱛᱚᱠ 
ᱯᱟ.ᱨᱥᱤ ᱠᱟᱱᱟ I ᱡᱮᱞᱮᱠᱟ ᱛᱟᱨᱟᱥ ᱫᱚ ᱩᱛᱩ ᱟᱛᱮ ᱫᱟᱠᱟ ᱡᱚᱢᱟᱭ I ᱱᱚᱸᱰᱮ ᱚᱨᱛᱚ ᱛᱚᱛᱛᱚ ᱡᱚᱛᱚᱥ 
(ᱵᱮᱜᱟᱨ ᱟᱨ ᱢᱟᱨᱤᱪ ᱡᱟᱝ ᱠᱮᱫᱟ ᱢᱮᱱᱟᱜ ᱟ) I ᱒) ᱥᱟᱱᱛᱟᱲᱤ ᱯᱟ.ᱨᱥᱤ ᱫᱚ ᱡᱚᱛᱚᱡ (ᱯᱚᱛᱛᱚᱭ) 
ᱯᱨᱚᱫᱷᱟᱱ ᱯᱟ.ᱨᱥᱤ ᱠᱟᱱᱟ I ᱡᱮᱞᱮᱠᱟ ᱺ Prefix (ᱟᱲᱟ. ᱟᱜᱟᱛ) ᱯᱟ.ᱛᱭᱟ.ᱣ >ᱵᱮᱯᱟ.ᱛᱭᱟ.ᱣ, 
Infix(ᱥᱚᱸᱜᱮᱱ ᱡᱚᱛᱚᱡ)ᱢᱮᱱ> ᱢᱮᱯᱮᱱ, Suffix (ᱛᱚᱸᱜᱮᱱ ᱡᱚᱛᱚᱡ) ᱫᱟᱢ>ᱫᱟᱢᱟᱱ I ᱓) ᱥᱟᱱᱛᱟᱲᱤ ᱯᱟᱨᱥᱤ 
ᱫᱚ ᱜᱞᱳᱴᱮᱞ ᱪᱚᱠ ᱯᱟ.ᱨᱥᱤ ᱠᱟᱱᱟ I ᱢᱮᱱᱫᱚ ᱢᱚᱪᱟ ᱠᱷᱚᱱ ᱟᱲᱟᱝ ᱩᱰᱩᱠ ᱠᱟᱛᱮ ᱨᱮᱦᱚᱸ ᱢᱚᱪᱟ ᱫᱚ 
ᱪᱟᱦᱟᱵ ᱨᱮᱜᱮ ᱛᱟᱦᱮᱸᱱᱟ, ᱡᱮᱞᱮᱠᱟ ᱼ ᱢᱟᱜ, ᱫᱟᱜ, ᱨᱟᱜ ᱮᱢᱟᱱ ᱠᱚ I ᱔) ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱱᱟᱜ 
ᱟ.ᱭᱟ.ᱛ ᱨᱮᱫᱚ ᱢᱩᱛᱟ.ᱱ ᱨᱮᱱᱟᱜ ᱡᱟᱱᱟᱝ ᱨᱩᱯ ᱵᱚᱫᱚᱞᱚᱜ ᱨᱮᱦᱚᱸ ᱚᱱᱟ ᱨᱮᱱᱟᱜ ᱠᱟᱱᱣᱟ ᱨᱩᱯ ᱫᱚ 
ᱵᱟᱝ ᱵᱚᱫᱚᱞᱚᱜ ᱟ I ᱠᱚᱲᱟ ᱡᱟᱱᱟᱝ ᱨᱮ > ᱥᱟ.ᱜᱮᱱ ᱦᱤᱡᱩᱜ ᱠᱟᱱᱟᱭ I ᱠᱩᱲᱤ ᱡᱟᱱᱟᱝ ᱨᱮ > ᱠᱩᱱᱟ.ᱢᱤ 
ᱦᱤᱡᱩᱜ ᱠᱟᱱᱟᱭ I ᱕) ᱥᱟᱱᱛᱟᱲᱤ ᱯᱟ.ᱨᱥᱤ ᱛᱮ ᱟᱭᱟ.ᱛ ᱵᱮᱱᱟᱣ ᱨᱮ ᱡᱤᱣᱤᱣᱟᱱ ᱟᱨ ᱵᱤᱱ ᱡᱤᱣᱤᱣᱟᱱ 
ᱦᱟ.ᱴᱤᱧ ᱢᱮᱱᱟᱜ ᱟ I ᱡᱮᱞᱮᱠᱟᱼ ᱚᱠᱚᱭ ᱠᱟᱱᱟᱭ ? ᱡᱤᱣᱤᱣᱟᱱ I ᱚᱠᱟ ᱠᱟᱱᱟ ? ᱵᱤᱱ ᱡᱤᱣᱤᱣᱟᱱ ᱖) 
ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱫᱚ ᱢᱩ ᱟᱲᱟᱝ ᱥᱟᱶ ᱜᱟ.ᱞᱦᱟ. ᱟᱲᱟᱝ ᱨᱮᱭᱟᱜ ᱵᱮᱣᱦᱟᱨ ᱢᱮᱱᱟᱜᱼᱟ ᱡᱮᱞᱮᱠᱟᱼ 
ᱠᱟᱺᱰᱤ ,ᱥᱟᱺᱰᱤ, ᱵᱟᱺᱰᱤ, ᱗) ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮ ᱨᱮᱫᱚ ᱜᱟ.ᱞᱦᱟ. ᱟᱲᱟᱝ ᱢᱮᱱᱟᱜ ᱟᱼ ᱢᱟ.ᱭ, ᱫᱟ.ᱭ, 
ᱟ.ᱭᱠᱟ.ᱣ, ᱘) ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱫᱚ ᱢᱩ ᱟᱲᱟᱝ ᱢᱮᱱᱟᱜᱼᱟᱼ ᱪᱟᱸᱫᱽ ᱢᱟᱞᱟ, ᱥᱮᱸᱫᱽᱨᱟ, ᱦᱮᱸᱥᱮᱞ, ᱙) 
ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱫᱚ ᱯᱮᱭᱟ ᱜᱚᱴᱟᱝ ᱢᱮᱱᱟᱜᱼᱟ ᱢᱤᱫ ᱜᱚᱴᱟᱝ>ᱦᱚᱲ, ᱵᱟᱨ ᱜᱚᱴᱟᱝ>ᱦᱚᱲᱠᱤᱱ, 
ᱥᱟᱜᱮ ᱜᱚᱴᱟᱝ>ᱦᱚᱲᱠᱚ, ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱫᱚ ᱯᱩᱱᱭᱟ ᱡᱟᱱᱟᱝ ᱢᱮᱱᱟᱜ ᱟ ᱡᱮᱞᱮᱠᱟ ᱼ ᱠᱚᱲᱟ 
ᱡᱟᱱᱟᱝ>ᱵᱟᱵᱟ, ᱠᱩᱲᱤ ᱡᱟᱱᱟᱝ>ᱟᱭᱳ, ᱦᱟᱫ ᱡᱟᱱᱟᱝ>ᱯᱩᱛᱷᱤ, ᱡᱟ.ᱛ ᱡᱟᱱᱟᱝ>ᱦᱚᱲ, ᱜᱤᱫᱽᱨᱟ, I 
ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱫᱚ ᱯᱮᱭᱟ ᱜᱚᱨᱚᱱ ᱢᱮᱱᱟᱜᱼ ᱟ (᱑) ᱢᱟᱲᱟᱝ ᱜᱚᱨᱚᱱ > ᱤᱧ,ᱟᱞᱤᱧ, (᱒)ᱥᱟᱢᱟᱝ 
ᱜᱚᱨᱚᱱ> ᱟᱢ, ᱟᱵᱤᱱ,ᱟᱯᱮ (᱓) ᱥᱟᱺᱜᱤᱧ ᱜᱚᱨᱚᱱ >ᱟᱠᱚ, ᱩᱱᱤ, ᱩᱱᱠᱩ I  

ᱥᱟᱱᱛᱟᱲᱤ ᱯᱟᱨᱥᱤ ᱨᱮᱭᱟᱜ ᱦᱟᱢᱟᱞ ᱺ ᱱᱚᱣᱟ ᱫᱷᱟᱨᱛᱤᱨᱮ ᱢᱟᱱᱢᱤ ᱥᱟᱶᱛᱮ ᱟ.ᱰᱤ ᱞᱮᱠᱟᱱ ᱡᱤᱵ 
ᱡᱤᱭᱟ.ᱞᱤ ᱦᱚᱠᱚ ᱥᱤᱨᱡᱚᱱ ᱟᱠᱟᱱᱟ I ᱥᱤᱨᱡᱚᱱ ᱟᱠᱟᱱ ᱠᱷᱚᱱᱜᱮ ᱟᱲᱟᱝ ᱦᱚᱠᱚ ᱧᱟᱢ ᱟᱠᱟᱫᱟ I ᱟᱲᱟᱝ 
ᱠᱷᱚᱱᱜᱮ ᱨᱚᱲ ᱟᱨ ᱨᱚᱲ ᱠᱷᱚᱱ ᱜᱮ ᱵᱷᱟᱥᱟ  ᱥᱮ ᱯᱟ.ᱨᱥᱤ ᱟᱨ ᱯᱟ.ᱨᱥᱤ ᱠᱷᱚᱱᱜᱮ ᱥᱟᱶᱦᱮᱫ ᱥᱤᱨᱡᱟ.ᱣ 
ᱟᱠᱟᱱᱟ I ᱢᱟᱱᱢᱤᱭᱟᱜ ᱢᱚᱱᱮ ᱡᱤᱣᱤ ᱨᱮᱭᱟᱜ ᱨᱚᱲ, ᱞᱟᱸᱫᱟ, ᱨᱟᱜ, ᱵᱷᱟᱵᱽᱱᱟ , ᱟᱲᱤᱥ, ᱥᱩᱠ, ᱵᱚᱱ 
ᱥᱚᱫᱚᱨᱟ ᱯᱟ.ᱨᱥᱤ ᱛᱮ, ᱥᱟᱦᱤᱛᱚ ᱜᱟᱭᱟᱱ, ᱠᱟᱦᱱᱤ, ᱟ.ᱰᱤ ᱞᱮᱠᱟᱱ ᱢᱮᱱᱟᱜᱼᱟ I ᱦᱤᱱᱫᱤ, ᱵᱟᱝᱞᱟ, 
ᱤᱝᱨᱟᱡᱤ, ᱢᱩᱱᱰᱟᱨᱤ, ᱥᱟᱱᱛᱟᱲᱤ, ᱱᱟᱣᱟ ᱠᱚᱫᱚ ᱢᱤᱫ ᱢᱤᱫ ᱴᱟᱝ ᱵᱷᱟᱥᱟ ᱥᱮ ᱯᱟ.ᱨᱥᱤ ᱠᱟᱱᱟ I 

ᱡᱷᱚᱛᱚ ᱵᱷᱟᱥᱟ ᱜᱮ ᱥᱚᱢᱟᱱ ᱢᱟ.ᱱ ᱞᱮᱠᱟᱛᱮ ᱢᱮᱱᱟᱜ ᱟ, ᱚᱠᱟ ᱯᱟ.ᱨᱥᱤ ᱦᱚ ᱵᱟᱝ ᱩᱰᱤᱧ ᱢᱟᱲᱟᱝᱼᱟ I 

ᱢᱚᱱᱮ ᱨᱮᱭᱟᱜ ᱵᱷᱟᱵ ᱵᱟᱰᱟᱭ ᱞᱟ.ᱜᱤᱛ ᱛᱮ ᱯᱟ.ᱨᱥᱤ ᱨᱮᱭᱟᱜ ᱞᱟᱠᱛᱤ ᱢᱮᱱᱟᱜᱼᱟ I ᱚᱠᱟ ᱯᱟ.ᱨᱥᱤ ᱦᱚᱸ 
ᱢᱤᱫᱴᱟᱝ ᱨᱤᱦᱤᱴ ᱫᱚ ᱵᱟᱝ ᱛᱟᱦᱮᱱᱟ I ᱯᱟ.ᱨᱥᱤ ᱫᱚ ᱵᱟᱰᱟ ᱢᱩᱰᱩ ᱫᱟᱜ ᱞᱮᱠᱟ ᱢᱤᱫ ᱫᱷᱟᱥᱱᱟ 
ᱠᱷᱚᱱ ᱟᱨ ᱢᱤᱫ ᱴᱟᱝ ᱫᱷᱟᱥᱱᱟ ᱟᱲᱮ ᱨᱮ ᱥᱮᱴᱮᱨᱚᱜ ᱟ I ᱜᱟᱰᱟ ᱫᱟᱜ ᱞᱤᱸᱜᱤᱜ ᱠᱟᱱ ᱞᱮᱠᱟ ᱛᱤᱱᱟ.ᱜ 
ᱥᱮᱨᱢᱟ ᱠᱷᱚᱱᱪᱚᱝ ᱯᱟ.ᱨᱥᱤ ᱦᱚᱸ ᱞᱤᱸᱜᱤᱜ ᱟᱠᱟᱱ ᱜᱮ ᱢᱮᱱᱟᱜᱼᱟ I  

ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱭᱟᱜ ᱩᱛᱱᱟ.ᱣ (Development): (᱑) ᱨᱚᱲ ᱟᱲᱟᱝ ᱺ ᱥᱟᱱᱛᱟᱲᱤ ᱯᱟ.ᱨᱥᱤ 
ᱨᱮᱭᱟᱜ ᱞᱟᱦᱟᱱᱛᱤ ᱫᱚ ᱦᱚᱭᱩᱜ ᱠᱟᱱᱟ 'ᱨᱚᱲ ᱟᱲᱟᱝ' ᱨᱚᱲ ᱟᱲᱟᱝ ᱛᱮᱦᱚᱸ ᱥᱟᱱᱛᱟᱲᱤ ᱯᱟ.ᱨᱥᱤ ᱫᱚ 
ᱞᱟᱦᱟᱱᱛᱤ ᱫᱚ ᱦᱳᱭ ᱫᱟᱲᱮᱭᱟᱜᱼᱟ I ᱡᱮᱞᱮᱠᱟ ᱡᱚᱛᱷᱟᱛ ᱥᱟᱦᱤᱡ ᱥᱟᱱᱛᱟᱲᱤ ᱛᱮ ᱨᱚᱲ ᱦᱚᱭᱩᱜᱼᱟ I 
(᱒) ᱚᱞᱚᱜ ᱯᱟᱲᱦᱟᱜ ᱺ ᱡᱚᱛᱷᱟᱛ ᱥᱟ.ᱦᱤᱡ ᱥᱟᱱᱛᱟᱲᱤ ᱯᱟ.ᱨᱥᱤ ᱛᱮ ᱚᱞᱚᱜ ᱯᱟᱲᱦᱟᱣ ᱦᱚᱭᱩᱜᱼᱟ I 
ᱮᱰᱮᱠᱷᱟᱱ ᱚᱞᱚᱜ ᱯᱟᱲᱦᱟᱣ ᱛᱮᱦᱚᱸ ᱞᱟᱦᱟᱱᱛᱤ ᱦᱚᱭᱩᱜᱼᱟ I (᱓) ᱢᱟᱨᱮ ᱯᱩᱨᱩᱫᱷᱩᱞ ᱠᱟᱛᱷᱟ ᱺᱼ ᱢᱟᱨᱮ 
ᱯᱚᱨᱩᱫᱷᱩ ᱦᱟᱯᱲᱟᱢ ᱠᱚᱴᱷᱮᱱ ᱠᱷᱚᱱ ᱠᱟᱛᱷᱟ ᱡᱮᱞᱮᱠᱟ - ᱡᱮᱢᱠᱟᱛᱷᱟ, ᱵᱷᱮᱱᱛᱟ ᱠᱟᱛᱷᱟ, 
ᱜᱤᱫᱽᱨᱟ. ᱵᱟᱣᱞᱤ, ᱮᱢᱟᱱ ᱠᱟᱛᱷᱟ ᱠᱚ ᱵᱮᱣᱦᱟᱨ ᱦᱚᱭᱩᱜᱼᱟ I (᱔) ᱥᱟᱱᱛᱟᱲᱤ ᱯᱟᱨᱥᱤ ᱪᱮᱛᱟᱱ ᱨᱮ 
ᱯᱟ.ᱛᱭᱟ.ᱣ ᱫᱚᱦᱚᱭ ᱦᱚᱭᱩᱜᱼᱟ I (᱕) ᱠᱷᱚᱸᱫᱽᱨᱚᱫᱽ ᱺ- ᱥᱟᱱᱛᱟᱲᱤ ᱥᱟᱛᱟᱢ ᱤᱫᱤ ᱵᱟᱨᱛᱤ ᱠᱟᱭᱛᱮ 
ᱠᱷᱚᱸᱫᱽᱨᱚᱫᱽ ᱦᱚᱭᱩᱜᱼᱟ, ᱠᱷᱚᱸᱫᱽᱨᱚᱫᱽ ᱞᱮᱠᱷᱟᱱ ᱯᱟ.ᱨᱥᱤ ᱨᱮᱭᱟᱜ ᱞᱟᱢᱟᱞ, ᱵᱩᱡᱷᱟ.ᱜᱼᱟ, ᱥᱮ 
ᱥᱟᱱᱛᱟᱲᱤ ᱯᱟ.ᱨᱥᱤ ᱯᱷᱤᱫᱽᱞᱤ ᱥᱟᱦᱤᱡ ᱵᱟᱰᱟᱭ ᱧᱟᱢ ᱫᱟᱲᱮᱭᱟᱜᱼᱟ I (᱖) ᱟᱭᱩ ᱵᱟᱵᱟ ᱟᱜ 
ᱟᱸᱜᱤᱵᱷᱟᱲ ᱺ- ᱵᱮᱥᱮᱥ ᱠᱟᱭᱛᱮ ᱟᱭᱳ ᱵᱟᱵᱟ ᱟᱜ ᱟᱸᱜᱤᱵᱷᱟᱲ ᱫᱚ ᱜᱤᱫᱽᱨᱟ. ᱠᱟᱴᱤᱡ ᱩᱢᱮᱨ ᱠᱷᱚᱱ ᱜᱮ 
ᱥᱟᱱᱛᱟᱲᱤ ᱯᱟ.ᱨᱥᱤᱛᱮ ᱨᱚᱲ ᱟᱜᱚᱡ ᱟᱭ ᱦᱚᱭᱩᱜᱼᱟ I (᱗) ᱞᱟᱠᱪᱟᱨ ᱺ- ᱥᱟᱱᱛᱟᱲᱤ ᱯᱟ.ᱨᱥᱤ ᱨᱮᱭᱟᱜ 
ᱞᱟᱠᱪᱟᱨ ᱡᱮᱞᱮᱠᱟ ᱵᱟᱦᱟ ᱥᱚᱦᱨᱟᱭ, ᱠᱟᱨᱟᱢ, ᱞᱟᱜᱽᱲᱮ, ᱮᱢᱟᱱ ᱡᱟᱦᱟᱸ ᱮᱱᱮᱡ ᱥᱮᱨᱮᱧ ᱠᱚ ᱢᱮᱱᱟᱜ ᱟ 
ᱥᱮ ᱨᱩ ᱠᱚ ᱢᱮᱱᱟᱜ ᱟ ᱚᱱᱟ ᱠᱚ ᱡᱚᱛᱷᱟᱛ ᱥᱟ.ᱦᱤᱡ ᱵᱟᱰᱟᱭ ᱞᱟᱠᱛᱤᱜ ᱠᱟᱱᱟ I 

ᱢᱩᱪᱟ.ᱛ ᱠᱟᱛᱷᱟ ᱺ- ᱢᱩᱪᱟ.ᱫ ᱨᱮ ᱱᱚᱣᱟ ᱜᱮ ᱢᱮᱱ ᱜᱟᱱᱚᱜᱼᱟ ᱡᱮ ᱱᱤᱛᱚᱜ ᱥᱟᱱᱛᱟᱲᱤ ᱯᱟ.ᱨᱥᱤ ᱟ.ᱰᱤ 
ᱩᱛᱱᱟ.ᱣ ᱟᱱᱟᱜ ᱰᱟᱦᱟᱨ ᱨᱮ ᱢᱮᱱᱟᱜᱼᱟ I ᱟ.ᱰᱤ ᱟᱭᱢᱟ ᱴᱚᱴᱷᱟ ᱨᱮ ᱥᱮ ᱤᱭᱩᱱᱤᱵᱷᱟᱨᱥᱤᱴᱤ, ᱠᱚᱞᱮᱡᱽ 
ᱠᱚᱨᱮᱫ ᱦᱚᱸ ᱥᱟᱱᱛᱟᱲᱤ ᱥᱟᱛᱟᱢ ᱤᱫᱤ ᱠᱟᱛᱮᱜ ᱚᱞᱚᱜ ᱯᱟᱲᱦᱟᱜ ᱪᱟᱞᱟᱜ ᱠᱟᱱᱟ I ᱚᱱᱟ ᱠᱚ ᱢᱩᱫᱽ ᱨᱮ 
ᱧᱮᱞ ᱧᱟᱢᱚᱜ -ᱟ ᱯᱚᱪᱷᱤᱢ ᱵᱟᱝᱞᱟ ᱯᱚᱱᱚᱛ ᱨᱮᱫᱚ ᱵᱤᱥᱥᱚᱼᱵᱷᱚᱨᱚᱛᱤ ᱤᱭᱩᱱᱤᱵᱷᱟᱨᱥᱤᱴᱤ, 
ᱵᱚᱨᱫᱷᱚᱢᱟᱱ ᱤᱭᱩᱱᱤᱵᱷᱟᱨᱥᱤᱴᱤ, ᱵᱤᱫᱽᱫᱟᱥᱟᱜᱚᱨ ᱤᱭᱩᱱᱤᱵᱷᱟᱨᱥᱤᱴᱤ, ᱵᱟᱠᱩᱲᱟ 
ᱤᱭᱩᱱᱤᱵᱷᱟᱨᱥᱤᱴᱤ, ᱥᱩᱫᱩ ᱠᱟ.ᱱᱦᱩ ᱵᱤᱨᱥᱟ ᱤᱭᱩᱱᱤᱵᱷᱟᱨᱥᱤᱴᱤ, ᱥᱟᱫᱷᱩᱨᱟᱢ ᱪᱟᱸᱫᱽ ᱢᱩᱨᱢᱩ 
ᱤᱭᱩᱱᱤᱵᱷᱟᱨᱥᱤᱴᱤ, ᱠᱚᱞᱞᱟᱱᱤ ᱤᱭᱩᱱᱤᱵᱷᱟᱨᱥᱤᱴᱤ, ᱨᱟᱭᱜᱚᱜᱚᱧ ᱤᱭᱩᱱᱤᱵᱷᱟᱨᱥᱤᱴᱤ, 
ᱢᱩᱨᱥᱤᱫᱟᱵᱟᱫᱽ ᱤᱭᱩᱱᱤᱵᱷᱟᱨᱥᱤᱴᱤ, ᱠᱚᱨᱮᱜ ᱚᱞ ᱯᱟᱲᱦᱟ ᱪᱟᱞᱟᱜ ᱠᱟᱱᱟ I ᱟᱨ ᱱᱚᱣᱟ ᱠᱚ 
ᱤᱭᱩᱱᱤᱵᱷᱟᱨᱥᱤᱴᱤ ᱨᱮᱭᱟᱜ ᱟᱭᱢᱟ ᱠᱚᱞᱮᱡᱽ ᱨᱮᱦᱚᱸ ᱥᱟᱱᱛᱟᱲᱤ ᱥᱟᱛᱟᱢ ᱤᱫᱤ ᱠᱟᱛᱮ ᱚᱞ ᱯᱟᱲᱦᱟᱣ 
ᱪᱟᱞᱟᱜ ᱠᱟᱱᱟ ᱟᱨ ᱯᱚᱪᱷᱤᱢ ᱵᱟᱝᱞᱟ ᱨᱮ ᱧᱮᱞ ᱧᱟᱢᱚᱜ ᱠᱟᱱᱟ ᱒᱐᱐᱘ ᱥᱟᱞ ᱠᱷᱚᱱ ᱥᱟᱱᱛᱟᱲᱤ 
ᱢᱤᱰᱤᱭᱟᱢ ᱛᱮᱦᱚᱸ ᱚᱞ ᱯᱟᱲᱦᱟᱣ ᱮᱛᱦᱚᱵ ᱟᱠᱟᱱᱟ ᱟᱨ ᱵᱟᱠᱩᱲᱟ ᱟᱨ ᱵᱤᱫᱽᱫᱟᱥᱟᱜᱚᱨ 
ᱤᱭᱩᱱᱤᱵᱷᱟᱨᱥᱤᱴᱤ ᱨᱮ (Santali folk song) ᱥᱟᱱᱛᱟᱲᱤ ᱮᱱᱮᱡ ᱥᱮᱨᱮᱧ ᱛᱮᱦᱚᱸ Certificate ᱟᱨ Diploma 
Course ᱛᱮ ᱚᱞᱚᱜ ᱯᱟᱲᱦᱟᱣ ᱪᱟᱞᱟᱜ ᱠᱟᱱᱟ I  

ᱱᱟᱛᱮ ᱡᱷᱟᱲᱠᱷᱚᱸᱰ ᱯᱚᱱᱚᱛ ᱨᱮᱫᱚ ᱨᱟᱪᱷᱤ ᱤᱭᱩᱱᱤᱵᱷᱟᱨᱥᱤᱴᱤ, ᱰᱚ. ᱥᱮᱢᱟᱯᱨᱟᱥᱟᱛ 
ᱢᱩᱠᱷᱟᱨᱡᱤ ᱤᱭᱩᱱᱤᱵᱷᱟᱨᱥᱤᱴᱤ, ᱱᱤᱞᱟᱢ ᱵᱚᱨ ᱯᱤᱛᱟᱢ ᱵᱚᱨ ᱤᱭᱩᱱᱤᱵᱷᱟᱨᱥᱤᱴᱤ ᱟᱨ ᱥᱤᱫᱩ ᱠᱟ.ᱱᱦᱩ 
ᱤᱭᱩᱱᱤᱵᱷᱟᱨᱥᱤᱴᱤ ᱟᱨᱦᱚᱸ ᱧᱮᱞ ᱧᱟᱢᱚᱜᱼᱟ ᱳᱲᱤᱥᱟ ᱯᱚᱱᱚᱛ ᱨᱮᱫᱚ ᱱᱚᱨᱛ ᱳᱲᱤᱥᱟ 
ᱤᱭᱩᱱᱤᱵᱷᱟᱨᱥᱤᱴᱤ, ᱥᱚᱢᱵᱚᱞᱯᱩᱨ ᱤᱭᱩᱱᱤᱵᱷᱟᱨᱥᱤᱴᱤ ᱟᱨ ᱠᱤᱥᱴ ᱰᱤᱢ ᱤᱭᱩᱱᱤᱵᱷᱟᱨᱥᱤᱴᱤ ᱠᱚᱨᱮᱜ 

ᱥᱟᱱᱛᱟᱲᱤ ᱥᱟᱛᱟᱢ ᱤᱫᱤ ᱠᱟᱛᱮᱜ ᱚᱞᱚᱜ ᱯᱟᱲᱦᱟᱣ ᱪᱟᱞᱟᱜ ᱠᱟᱱᱟ I ᱟᱨ ᱦᱚᱸ ᱱᱤᱛ ᱰᱤᱡᱤᱴᱟᱞ 
ᱴᱮᱠᱱᱳᱞᱚᱡᱤ ᱥᱮᱫ ᱛᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱦᱟᱨᱟ ᱵᱩᱨᱩ ᱞᱟᱹᱜᱤᱫ ᱟᱭᱢᱟ ᱜᱟᱱ ᱥᱚᱥᱛᱷᱟ ᱠᱷᱚᱱ 
ᱠᱟᱹᱢᱤ ᱪᱟᱞᱟᱜ ᱠᱟᱱᱟ ᱚᱱᱟ ᱠᱚ ᱢᱩᱫᱽᱨᱮ IIT Madras Chennai ‘AI4 Bharat Project, IIT Bangalore, IIT 
Patna ᱱᱚᱝᱠᱟᱱ ᱟᱭᱢᱟ ᱴᱮᱠᱱᱳᱞᱚᱡᱤ ᱠᱚᱞᱮᱪ ᱠᱷᱚᱱ ᱰᱤᱡᱤᱴᱮᱞ ᱦᱚᱨᱟ ᱨᱮ ᱥᱟᱱᱛᱟᱲᱤ ᱯᱟᱹᱨᱥᱤ 
ᱩᱛᱱᱟᱹᱣ ᱞᱟᱹᱜᱤᱫ ᱠᱟᱹᱢᱤ ᱦᱚᱨᱟ ᱪᱟᱞᱟᱜᱼ ᱠᱟᱱᱟ I 

 

ᱥᱩᱛᱩᱜ ᱵᱩᱴᱟᱹ (सÛदभ[) ᱺ 

᱑) ᱦᱟᱸᱥᱫᱟ ᱥᱚᱱᱚᱛ, ᱦᱚᱲ ᱨᱚᱲ ᱟᱨ ᱥᱟᱶᱦᱮᱛ ᱨᱮᱱᱟᱜ ᱱᱟᱜᱟᱢ, (ᱯᱳᱭᱞᱭ ᱩᱪᱷᱟ.ᱱ) ᱟᱹᱫᱤᱢ 
ᱯᱟᱵᱽᱞᱤᱠᱮᱥᱚᱱ, ᱠᱳᱞᱠᱟᱴᱟ, ᱟᱜᱚᱥᱠᱼ ᱒᱐᱐᱒, ᱥᱟᱠᱟᱢ-᱑᱓᱐ I 
᱒) ᱨᱮᱵᱷᱟᱨᱮᱱᱰ ᱮᱥᱠᱨᱟᱯᱷᱥᱨᱩᱰ ᱮᱞ.ᱳ, ᱦᱚᱲ ᱠᱚᱨᱮᱱ ᱢᱟᱨᱮ ᱦᱟᱯᱲᱟᱢ ᱠᱳ ᱨᱮᱭᱟᱜ ᱠᱟᱛᱷᱟ 
(ᱮᱠᱟᱰᱤᱢᱤ ᱩᱪᱷᱟ.ᱱ) ᱥᱟᱠᱟᱢ - ᱙ I 
᱓) ᱥᱟᱦᱩ ᱰᱨᱹ ᱪᱚᱛᱩᱨ ᱵᱷᱩᱡ, ᱡᱷᱟᱸᱲᱠᱷᱚᱸᱰ ᱠᱤ ᱡᱚᱱᱚ ᱡᱟ.ᱛᱤ (ᱯᱳᱭᱞᱳ ᱩᱷᱟ.ᱱ) ᱠᱮᱹ ᱠᱮᱹ 
ᱯᱟᱵᱽᱞᱤᱠᱮᱥᱚᱱ, ᱒᱐᱐᱗, ᱥᱟᱠᱟᱢᱼ᱔᱕ I 
᱔) ᱴᱩᱰᱩ ᱰᱨ. ᱠᱨᱚᱥᱱᱚ ᱪᱚᱱᱫᱨᱚ, ᱡᱟ.ᱛ ᱥᱟᱬᱮᱥ (ᱯᱳᱭᱞᱳ ᱩᱪᱷᱟ.ᱱ) ᱒᱐᱒᱐, ᱥᱟᱠᱟᱢ ᱑᱑ I  
᱕) ᱢᱩᱨᱢᱩ ᱯᱚᱸᱰᱮᱛ ᱨᱚᱜᱷᱩᱱᱟᱛᱷ, ᱨᱚᱱᱚᱲ > ᱥᱟᱠᱟᱢᱼ ᱑᱗ I 
᱖) ᱢᱟ.ᱱᱰᱤ ᱥᱟᱫᱷᱚᱱ ᱠᱩᱢᱟᱨ, ᱱᱟᱦᱟᱜ ᱥᱟᱱᱛᱟᱲᱤ ᱨᱚᱱᱚᱲ, (ᱛᱮᱥᱟᱨ ᱩᱪᱷᱟᱹᱱ) ᱯᱤᱞᱪᱩ 
ᱯᱟᱵᱽᱞᱤᱠᱮᱥᱚᱱ, ᱯᱩᱨᱵᱚ ᱢᱮᱫᱽᱱᱤᱯᱩᱨ, ᱥᱯᱴᱮᱢᱵᱚᱨ ᱒᱐᱑᱙, ᱥᱟᱠᱟᱢ- ᱗᱕ I 
᱗) ᱢᱩᱨᱢᱩ ᱠᱩᱱᱡᱩ ᱫᱟᱥ, ᱦᱚᱲ ᱯᱟ.ᱨᱥᱤ ᱟᱨ ᱥᱟᱶᱦᱮᱫ ᱨᱮᱭᱟᱜ ᱱᱟᱜᱟᱢ, (ᱯᱳᱭᱞᱳ ᱩᱪᱷᱟᱹᱱ) ᱥᱟᱹᱜᱩᱱ 
ᱠᱚᱢᱯᱤᱭᱩᱴᱟᱨ ᱯᱨᱮᱥ, ᱦᱩᱜᱽᱞᱤ, ᱰᱤᱥᱮᱢᱵᱚᱨ ᱒᱐᱑᱐, ᱥᱟᱠᱟᱢ- ᱗᱕ I 
᱘) ᱥᱤᱝ ᱰᱨᱹ ᱠᱟᱱᱫᱷᱟᱭ, ᱱᱚᱠᱷᱮᱨᱟᱨ ᱰᱨᱹ ᱟᱨ, ᱞᱮᱱᱜᱩᱤᱡ ᱮᱴᱞᱟᱥ ᱚᱯᱷ ᱤᱱᱰᱤᱭᱟ, ᱒᱐᱑᱑, ᱥᱟᱠᱟᱢᱼ᱖᱐ I 

